
sþ. 885. Nefndarálit [243. mál]
um till. til þál. um steinullarverksmiðju í Þorlákshöfn.

Frá minni hl. atvinnumálanefndar.

Með lögum nr. 61/1981, 1. gr., heimilaði Alþingi ríkisstjórninni að taka þátt í stofnun
hlutafélags er reisi og reki steinullarverksmiðju og að leggja fram í því skyni allt að 40% af
hlutafé þess, enda verði hlutafé minnst 30'i'o af stofnkostnaði, sbr. þó ákvæði til bráðabirgða.

Þar sem ekkert liggur fyrir um hlutafé annarra en ríkisins, þykir ekki á þessu stigi ástæða
til að skerða ákvæði 1. gr. nefndra laga um hlutafjárframlög og eðlilegt að ríkisstjórnin vinni
áfram að frekari framgangi málsins. Þar sem ríkisstjórninni eru með lögum veittar heimildir
er eðlilegt að bera fram breytingartillögu við þau lög ef menn telja þeim áfátt, en óeðlilegt að
bera fram þingsályktunartillögu, sem ekki hefur lagagildi, og ætla að takmarka lögin með
þeim hætti.

Iðnaðarnefndir þingsins fjölluðu um heimildarlögin og ef ætti að breyta þeim væri
eðlilegt að þeim gæfist tækifæri til að fjalla um þær breytingar. Það hefði verið hægt ef lögð
hefði verið fram tillaga um lagabreytingu.

Að framansögðu leyfi ég mér að leggja til að málinu verði vísað til ríkisstjórnarinnar.

Alþingi, 3. maí 1982.

Ólafur Þ. Þórðarson.


